
காசி) திருப்புகழ் உரை 9
657.
வேழம் என்னும் நோய் உண்ட விளாம் பழம் போல -
மேனி (உள்ளிடு அற்ற உள்ளிருக்கும் சத்து அற்ற) மேனியை அடைந்து எங்கும் காம இச்சை ஊறிப் பரவி.
நாள்தோறும் அறிவின்மையில் திண்மை (வலிமை) கொண்ட (மூடர்கள்) போன்று, மிகுந்த தளர்ச்சி யடைந்து
நானும் மெலிந்து வாட்டமுறாதபடி அருள் புரிவாயாக!
(அன்று + அமணிசர்கள் கழுவேற மாள)- முன்புசமணக் குருக்கள்மார் கழுவிலேறி மாளும் வண்ணம் -
(வாது செய்து அவ்) வாதில் வென்ற சிகாமணியே! மயில் வீரனே!
(காள கண்டன்) விஷமுண்ட கண்டனாகிய உமை கணவனாம் சிவபிரான் தந்த பிள்ளையே!
கங்கை (நதிக்கரையில் உள்ள) காசித் தலத்தில் வீற்றிருக்கும் பெருமாளே!
(நானு நைந்து விடாதருள் புரிவாயே)

